
2005EKO AZAROAREN 21EKO GOBERNU BILKURA

==========================================


Miguel Sanz Sema presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA

=====================================


Gobernuak prozedura berri bat onetsi du ondasun higiezinak baloratzeko zerga ondorioetarako
_______________________________________________________________



Nafarroako Gobernuak prozedura berria onetsi du foru dekretuz gaurko bilkuran ondasun higiezinak baloratzeko, merkatuko batez besteko prezioak kontutan izanik, oinordekotza eta dohaintzen gaineko zergaren eta  ondare-eskualdatzeen eta egintza juridiko dokumentatuen gaineko zergaren ondorioetarako.

Onetsi diren balore berriak aurrekoen gainetik daude %27an pisuen kasuan, eta %28an familia bakarrarendako etxeen kasuan. Balorazio zaharra 2001eko araudi baten arabera tasatua zegoen (azaroaren 26ko 334/2001 foru dekretua).

2003an balorazio arauak aldatu ziren, batez ere ondasun higiezinen zonifikazio arloan eta balorazio eredua aplikatzeko batu behar diren konstanteei dagokienez, haien egitura mantendu bazen ere. Alabaina,  etxebizitza merkatuaren dinamismoaren ondorioz, 2004. urtean 1.314 pisuren balio aitortu eta onetsietatik abiatuta atzeman zen pisu horien balorazioa taulak aplikatuta zegokien balioa baino %38a handiagoa zela batez beste. Familia bakarrarendako etxeen kasuan, 407 etxeko lagina egin ondoren atzeman zen beren balioa ere handitua zegoen (%40a) Ogasunaren tauletakoa kontutan izanik.

Zentzu horretan konparazio-bidegabekeria gertatzen da deklaratzaileen artean, izan ere, batzuk ondasun higiezinaren balioa taulan oinarrituta ematen dute eta beste batzuk ematen duten balioa errealitatetik hurbilago dago.


Balorazio berria egin da 16.057 pisuk eta 4.676 etxe familiabakarrekok osatutako lagin baten azterketa estatistikotik abiatuta.  Ereduen egitura aldatu gabe, laginaren benetako balioen eta balio estimatuen arteko korrelazio koefizienteak 0,94 eta 0,91ekoak izan ziren hurrenez hurren (koefiziente hau 0.95ekoa zen orain arte indarrean egon den araudian).
Antonio Jose Ruizek dohaintzan emandako material zinematografikoa onetsi du Nafarroako Gobernuak 
_______________________________________________________________


Nafarroako Gobernuak erabaki baten bidez  onetsi du gaurko bilkuran Antonio Jose Ruiz zinema egileak utzitako ikus-entzunezkoen legatua, Gobernuari dohaintzan eman zaiona haren alarguna den Maria Luisa Echauri Cilvetiren bitartez. Nafarroako Gobernuak jasotzen dituen ondasunak 916.000 eurotan baloratuta daude.
HERRILAN, GARRAIO ETA KOMUNIKAZIO DEPARTAMENTUA
==================================================


Nafarroako Ubideko Ureztatzaileen Komunitatea eratzeko hitzarmena onetsi da

_______________________________________________________________

Nafarroako Gobernuak hitzarmen bat onetsi du gaurko bilkuran Nafarroako Ubideko I Sektoreko Ureztatzaileen Komunitatearekin sinatuko duena Nafarroako Ubideko Ureztatzaileen Komunitatea sortzeko helburuz.


Ekimen honen bidez, erraztu nahi zaie nekazariei Itoizko urtegiko ur-aprobetxamenduaren kontzesioaren transferentzia, gaur egun Nafarroako Gobernuaren esku dagoena, Eborko Konfederazio Hidrografikoko buruak 2004ko apirilaren 14an emaniko ebazpenak ezartzen duen bezalaxe.

2 milioi euroko gastua onetsi da Arrizabalagan trenbide-pasagunea kentzeko obren bigarren fasea egiteko
_______________________________________________________________



Nafarroako Gobernuak baimena eman du gaurko bilkuran lizitazio bat egiteko Arrizabalagan, Tiebas-Muru Artederretako udalerrrian, trenbide-pasagunea kentzeko obren bigarren fasea gauzatzeko helburuz. Aurrekontua 2.302.358 eurokoa da.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

============================================================


2,59 milioi euroko gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko

_______________________________________________________________


Nafarroako Gobernuak 2,59 milioi euroko hainbat urtetarako gastua onetsi du gaurko bilkuran ikerkuntza, garapen eta berrikuntza proiektuetarako dirulaguntzen zain dauden eskariak tramitatu ahal izateko. Gastu hau eginen da 2005etik 20012ra bitarteko aurrekontuen kargura.
325.957 euroko gastua onetsi da inbertsio eta enplegurako dirulaguntzen espedienteak tramitatzeko
_______________________________________________________________



Nafarroako Gobernuak 325.957,32 euroko gastu konpromisoa hartu du gaurko bilkuran inbertsio eta enplegurako dirulaguntzen espediente berriak tramitatzeko. 
Industria eta Teknologiak, Merkataritza eta Lan Departamentuak ematen dituen inbertsio eta enplegurako dirulaguntzen helburua da inbertsio produktiboa sustatzea, lanpostu berriak sortzea eta dauden lanpostuei eustea.
NEKAZARITZA, ABELTZAINTZA ETA ELIKADURA DEPARTAMENTUA

=======================================================


Nafarroako nekazaritza eta abeltzaintzako produktuen merkaturatze eta eraldatze baldintzak hobetzeko inbertsioetarako dirulaguntzen zain dauden eskariak tramitatzeko hainbat urtetarako gastuak onetsi dira
_______________________________________________________________



Nafarroako Gobernuak baimena eman du 1.723.826 euroko hainbat urtetarako gastua egiteko Nafarroako nekazaritza eta abeltzaintzako produktuen merkaturatze eta eraldatze baldintzak hobetzeko egiten diren inbertsioetarako dirulaguntzen zain dauden eskarika tramitatzeko helburuz.


Baimena ezinbestekoa da, izan ere, gastuak hainbat aurrekontu ekitaldiak ukitzen baititu. 

